
हज संबंधी व्यवस्था में सुधार
641.
श्री मोहम्मद अदीबः
क्या विदेश मंत्री यह बताने की कृपा करेंगे किः
(क) 
गत वर्ष की तुलना में इस वर्ष हज यात्रा संबंधी व्यवस्थाओं और हज यात्रियों के लिए सुविधाओं में किए गए सुधाओं का ब्यौरा क्या है;
(ख) 
इस वर्ष भावी हज यात्रियों को पेश आ रही समस्याओं का ब्यौरा क्या है;
(ग) 
प्रत्येक मामले में क्या कार्रवाई की गई है; और 
(घ) 
इससे क्या परिणाम प्राप्त हुए हैं?
उत्तर
विदेश राज्य मंत्री
(श्री ई. अहमद)
(1) हज यात्रा भारत सरकार द्वारा अपनी सीमाओं के बाहर किया जाने वाला जटिल संगठनात्मक कार्य है, जिसके लिए भारत में विस्तृत संगठनात्मक व्यवस्था तथा सऊदी अरब में परिवहन, आवास, चिकित्सा देख-रेख, हज रीतियों के निवर्हन में सहायता तथा जमजम की आपूर्ति इत्यादि के संबंध में व्यापक लाजिस्टिक व्यवस्था की जाती है। इस वर्ष के दौरान की गई उल्लेखनीय व्यवस्थाएं हैं कि भारतीय हज यात्रियों को मीना-अराफात-मुजदालिफा के मुख्य हज क्षेत्र में मेट्रो रेल सेवा, मीना की पारंपरिक सीमाओं में आवास तथा सभी हाजियों को भारत में ही प्रीलोडेड सिम कार्ड (निशुल्क) की व्यवस्था का लाभ प्राप्त हो सकेगा।
(ख) से (घ) भावी हज यात्रियों के सामने आने वाली/सूचित समस्याओं तथा उनके द्वारा उठाए गए मुद्दों पर संबंधित हितधारकों के साथ विचार-विमर्श करके यथा संभव सर्वोंत्तम तरीके से कार्रवाई की जाती है। भारत सरकार का यह सतत प्रयास रहा है कि प्रत्येक हज अभियान में प्राप्त अनुभव के आधार पर तथा सभी हितधारकों से विचार-विमर्श करके हज यात्रियों को यथा संभव सर्वोंत्तम सेवाए प्रदान करने के लिए हज प्रबंधन में सुधार किया जाए।

